ՏԵՂԵԿԱՆՔ
«Անկախ Պետությունների Համագործակցությունում  ապրանքների ծագման
 երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» Արձանագրության հաստատման նպատակահարմարության վերաբերյալ

«Անկախ Պետությունների Համագործակցությունում  ապրանքների ծագման
 երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» Արձանագրությունը (այսուհետ՝ Արձանագրություն) ստորագրվել է 2015 թվականի հոկտեմբերի 30-ին Դուշանբեում՝ ԱՊՀ պետությունների կառավարությունների ղեկավարների կողմից:
Արձանագրության հիմնական նպատակն է կատարել փոփոխություններ, որոնք ուղղված են Համաձայնագրում կիրառվող տերմինաբանության ճշգրտմանը, ծագման երկրի վերաբերյալ տեղեկությունների հավաստիության ստուգման պայմանների հստակեցմանը, ինչպես նաև Արտադրական և տեխնոլոգիական գործառնությունների պայմանների ցանկում ԱՏԳ ԱԱ ծածկագրերի խմբագրմանը։ 
Մասնավորապես, Արձանագրությամբ նախատեսվում է՝
· խմբագրել «ապրանքի ծագման հայտարարագիր» եզրույթը;
· Կանոնները լրացնել նոր հավելվածով, որում շարադրված է նշված հայտարարագրի տեքստը;
· Կանոնները լրացնել նոր բաժնով՝ ծագման երկրի վերաբերյալ տեղեկատվության հավաստիության ստուգման կարգի մասին;
· փոփոխություններ կատարել Արտադրական և տեխնոլոգիական այնպիսի գործառնությունների պայմանների ցանկում, որոնց կատարման ժամանակ ապրանքը համարվում է այն երկրի ծագում ունեցող, որտեղ դրանք կատարվել են (այսուհետ՝ Ցանկ)։ Մասնավորապես, Ցանկը լրացվում է ԱՏԳ ԱԱ նոր ծածկագրերով՝ «3920 49 100-ից» և «3920 62 190-ից» (ջերմակծկումային պիտակներ), «2501 00-ից» (աղ), «2522» (կիր), ինչպես նաև փոփոխություններ են կատարվում  «25-րդ խմբից» դիրքում՝ հանելով  «2501 00-ից» և «2522» ծածկագրերը, որոնց համար նոր պայմաններ են սահմանվում։
Արձանագրության հաստատումը պայմանավորված է ԱՊՀ երկրների միջև ձևավորված ազատ առևտրի ռեժիմը պատշաճ և արդյունավետ կիրառելու անհրաժեշտությամբ:  
Ելնելով վերոգրյալից՝ ՀՀ էկոնոմիկայի նախարարությունը նպատակահարմար է գտնում նշված Արձանագրության հաստատումը Հայաստանի Հանրապետության կողմից:

